
4T tiene baluarte,
tras séptimo aniversario;
de Trump el respeto diario,
y aprehender a César Duarte

¡BOMBA!

Oochel Gerardo Jaso

T u noj lu’umil Méxicoe’, 
áanalte’ob ku xo’okol 
tumen xiib ichil jump’éel 
ja’abe’ ku chukik 4.2 u 

p’éelal; ko’olele’ 3.7. Le je’ela’ 
jach náach ku máan ti’ le 47 u 
p’éel suuk u xo’okol Japón yéetel 
le 12o’ob ku xo’okol Estados 
Unidos, beey úuchik u ya’alal 
tumen Luis Chiba Ramayoni, 

máax jo’olbesik u kúuchil 
Instituto Kumon. 

Leti’e’ ku tukultike’, u xo’okol 
áanalte’obe’ jach k’a’anan ti’al 
táankelem paalal yéetel ti’al 
ya’abach máaxo’ob chíika’an 
ti’ob talam u na’atiko’ob ba’ax 
ku xokiko’ob kex tumen u ti’al 
u ja’abilo’ob beeta’an le xooko’, 
ts’o’oke’ lelo’ ku p’íitkunsik xan 

u je’ebel u tuukul máak ti’al 
kaambal, yéetel je’el xan u xot’ik 
bej ti’al u náachtal xook. 

“K’a’abéet u mu’uk’ankúunsa’al u 
yúuchul xook ich mejen paalal, ti’al ka 
u yóot u beeto’ob, tumen beyo’ maas 
je’el u yantal uláak’ ba’al u kano’ob tu 
náach k’iinil”, tu ya’alaj Chiba.

Yaan chi’ichnakil tumen tu noj 
lu’umil Méxicoe’, ichil lajuntúul 

táankelemo’ob yaane’ waktúul 
yéetel uktúul ma’ táan u jach 
na’atik ba’ax ku xokik, tumen 
talam u na’atik ts’íibo’ob kex 
tumen ti’al u ja’abil beeta’abij, 
le beetik túune’ ku talamtal 
kaambal, beey a’alab tumen 
Instituto Kumon, tu’ux ku 
ye’esa’al jayp’éel nu’ukbesajo’ob 
ti’al u ka’anal jejeláas ba’alo’ob. 

Mexicoilo’obe’ ku xokiko’ob kex kamp’éel áanalte’ob ichil 
jump’éel ja’ab, jach náach ti’ Japón yéetel Estados Unidos

